
Ti xroon saoxin tsikjin ch'in
Juan

Titan tjanjon kjuachon

1 Ikjinni ti xroon i ts'ayéhéra kixin tsonohara
kuente ti nkexro xraxin kjudk'e ti naxa t'Gnahya
chjasintajni, mé ti nkexro kuinhinni nixja la ko
ti nkexro Kk'uikonxin konni. Kixin ti nkexro mé
K'uikonni la ko ti nkexro kuakoxin tjani, mé ti
nkexro nixja ti tan tsjanjon kjuachdn. 2 Kjuakoxin
ch'an nkexri kjuak'e ch'dn, a nta kain ti jeheni
k'uikonni ch'an, mé xikaha chrodnkaxinni nkexri
kjudk'e ch'dn; a ntd tjakuexinni ti jahara nkexri
tjen ti kjuachdn jnkochrixin, la mé jehe ch'an
k'uékjak'eko ch'an It'é ch'an Dios, a nta ikui ch'an
ntihi chjasintajni. 3 Chrénkaxinni ti nkehe k'uikonni
la ko ti nkehe kuinhinni, kixin kjaxinra jnkokoa
chrokuinkachOnkird éxi tinkdchonkini ti jeheni, éxi
ti jeheni jnkokod tinkachdnkini It'éni Dios la ko
ti Xjeen ch'an Jesucristo. 4 Mé xikaha ikjinni ti
nkehe i, kixin chrokjuintaxin chrokochahara la ko
chrékochéheni.

Dios mé ti xrohi

>Titanimé InchéniJesucristo kjuakohe tijeheni,
a nta jie tjakoharani ti jahara, kixin Dios mé ti
xrohi, a ntda kohya ninkeho sitié titjen ti jehe ch'an.
6 A ntd ti tsontdchroni kixin tinkdchdnkini ti jehe
ch'an, a ntd naxa ixrini ti ntia sitié, na mé xikaha
ch'iani kixin ch'ehyani ti nkehe ntéchroni. 7 A nta ti
Xritjejoni ti t'inkaséyan Kixin ti Dios mé jehe ch'dn

ti t'inkaséyan, na mé xikaha jnkokod tinkachonkini
ch'dn, a ntd ti ijnié Xjeen ch'dn Jesucristo mé
ts'ljmaxin kain jie chodntani.

8 Ti chrdntachroni kixin ninkeh jie chontahyani,
mé xikaha la jehoni ch'iyeheni asénni, a nta ti
nkehe chaxin la chdntahyani. 9 A ntd ti tsontachroni
kixin chdntani jie, a nta tsonoheni chaxin kixin itjen
ijnko Dios la jina ch'dn la ts'itjdyenhen ch'an kain
jie cholntani la ko sinchetjéani ch'dn Kixin kain ti
nkehe jinahya kjuich'eni. 10 A ntd ti tsontachroni
kixin kjuasinhyanininkehojie, la éxi chrontachroni
kixin Dios la ch'ia ch'an, a nta ti xikaha tsixroni la
chaxinhya tsik'dyéheni ti tan kuénte ch'an.

2

Cristo mé tsonixjaydkonhenni ch'dn

1 Kichéni, éxi xjanna t'tkuan ti jahard, a
nta tjékjian ti xroon ts'ayéhéra tsochronka
kixin chrokjuasinhyara jie. A ntad ti jnkojinra
chrokjudsinrd jie la chontani ijnko nkexro
tsonixjayakonhenni nkayakon It'éni Dios, tiha
mé Jesucristo, la jehe ch'dn mé ijnko nkexro jina.
2 Jesucristo mé k'uenydkonhenni ch'an kixin ti jie
chontani; a nta jehya ijiéni 6. Nahi. Ijié kain chojni
siin chjasintajni.

3 Ti tsitekaonni ti nkehe k'uetoan Dios nta
tsonoexinni chaxin kixin chéxinni ch'dn. 4 A nta
jnkojin nkexro ntachro kixin choxin Dios, a nta
titekakonhya ti nkehe tsik'etoan Dios, la mé ch'ia
la noehya ti nkehe chaxin. > A ntd ti nkexro
titekaon ti nkehe tsik'etoan Dios la chaxin tjuéhe
Dios; mé xikaha noheni kixin chaxin jnkokoa

tjejokoni ch'dn. © Ti nkexro ntdchro kixin chaxin
tinkachonki Dios chrdkjuak'e éxi kjuak'e Jesucristo.

Ti mandamiento nixin

7 Kichoni, méxra ti nkehe tjékjian jehya ijnko
nkehe nixin tsik'etoan Dios. Nahi. Tihamé tinkehe
k'uayéhéra ti xrankixixin, mé ti mandamiento
0sé tjen, mé ti nkehe 6 tsikinhinrd. 8 Kjanché
ti nkehe ikjian mé yoOhe ijnko nkehe nixin, éxi
kjuakoxin Cristo mé xikaha tjakoxinni, Kkixin ti
sitié la tinkak'itjayan Kixin ijie la 6 t'inkaséyanxin ti
xrohi chaxin.

9 A ntd ti nkexro tsontdchro Kkixin ixri ti
t'inkaséyan, a ntd naxa ninkakonhen Kkichd, na
mé ti xikaha naxa itjen ti sitié a. 10 A nta ti nkexro
tjuehe kicho meé tjen ti t'inkaséyan, a nta xikaha
jina tjen, chontahya jie la chrokjuachruéhya ch'dn
ninkexro¢ kixin chrékjuasin sin jie inad. 11 A nté ti
nkexro ninkakonhen kich6 mé tjejo sin la ko ixri sin
ti sitié a la ko noehya sin nketi nd satsji sin kixin ti
sitié la kjuich'éna ntakotan sin.

12 Exi xjanna t'tkuan ti jahard, la méxra
tjékjian ti Xxroon ts'ayéhéra kixin tsonohara kixin
kjuachaxin ihnié Dios Kjuinchetjuaxinra ti ijiara
kixin k'uenyakonhenni Inchéni Jesucristo. 13 Jahara
it'é xjan, ikjian ti xroon ts'ayéhéra jahara kixin
choxinra ti nkexro tjen ti xrankixixin. A nta
jahara ntasoira kjaxin ikjian ti xroon ts'ayéhéra
jahara kixin kjuachara kixin kjuachahya ti Jinahya
chrok'uetuanhanra.

Ikjian ti xroon ts'ayéhéra jahara chanjanra,
kixin choxinrd It'éni. 14 A ntd jahard it'é xjan
ikjian ti xroon ts'ayéhéra kixin O choxinra ti

nkexro itjen ti xrankixixin ti naxa t'Onahya ch-
jasintajni. Ikjian ti xroon ts'ayéhérd jahara nta-
soird, kixin naxa fuértera, la ko k'uayéhéra ti itén
Dios, la ko kjuachara kixin kjuachahya Tsochren
chrok'uetuanhanra.

15 Chrdtjuehyard ti chjasintajni la ko ni ti nkehe
siin chjasintajni. A nta ti chojni tjuéhe ti chjas-
intajni, na mé chaxmhya tjuehe sin It'éni Dios.
16 Kixin ninkehd ti nkehe chrokjuanjon chjasintajni
chroékuixin ti tjen It'éni Dios. Ti nkehe tjinkaon
tsjanjon chjasintajni na mé tihi, mé ti nkehe
]lnahya chrokjuich'eni, la ko ti chrokjuak'e asénni
ti nkehe ts'ikonni, la ko ti kjuahnke xrikoni kixin
itsjé nkehe chrochdntani. 17 A ntd ti chjasintajni
sitinkdkjeje 1la ko ti nkehe jinahya tjenkayaxin cho-
jni; a nta ti nkexro nchexiteya ti nkehe toxrjinhin
Dios mé ts'ejo sin jnkochrixin.

Tinkehe chaxin la ko ti nkehe kjuach'ia

18 Exi xjanna t'ikuan ti jahard, la chrékénohard
kixin 6 kuichjina ti yaon tsjixixin. Jahara o
kuinhinrd Kkixin 0 tsi ti nkexro ninkakonhen
Cristo. A ntad ijie tinkakonoxin nChOnhya ti
sin a, mé noexinni kixin 0 kuichjina ti yaon
tsjixixin. 19 Jehe sin tsik'axrjekjanxin sin ti
tjejoni; Kkjancho chaxinhya kuinkachonki sin éxi
tinkachonkini, Nahi. Ti chaxin chrokuinkdchdnki
sin éxi tinkachonkini la chrok'uaxrjekjanxinhya
sin ti tjejoni, naxa chrok'uejokoni sin jnkokoa. A
nta xikaha konhen k'uaxrjekjan sin kixin tsonoxin
kixin kuinkachdnkihya sin éxi tinkdchonkini.

20 A nta jahard la Cristo tsikjanjon Nchakuen
ch'an tsik'ayéhéra kain ra, ntd jie tiénxinra

intsi kuénte ch'an. 21 Ikjian ti Xxroon ts'ayéhérd
kixin 0 noharad ti nkehe chaxin, jehya Kkixin
chrdkdnoahyard; jahara la 6 nohara kixin nijnko
kjuach'ia tixinhya ti nkehe chaxin.

22 ;Xa nkexro ti ch'ia? Mé ti nkexro ntachro kixin
Jesusla jehya ti Cristo. Tinkexro a meé ninkakonhen
Cristo, mé titekakonhya It'éni Dios la ko ti Xjeen
ch'dn. 23 A nt4 ti nkexro titekakonhya ti Xjeen Dios
la kjaxin chontahya sin ti It'é ch'an, a nta ti nkexro
chronka kixin choxin ti Xjeen Dios mé kjaxin choxin
sin ti It'é ch'an.

24 Méxra ti nkehe tsikinhinrd ti xrankixixin la
chroxraxinkdonrd jnkochrixin. A nta xikaha
ti chroxraxinkaonrd jnkochrixin ti nkehe
tsikinhinra ti xrankixixin, la kjaxin xikaha jnkokoa
chrokuinkachoOnkird ti Xjeen Dios la ko ti It'é ch'an.
25 Kixin Jesucristo tsintachro ch'dn kixin tsjanjon
ch'an ti kjuachon jnkochrixin.

26 Méxra xikaha tjékjian ti xroon i ts'ayéhéra
kixin chrdékdnohard Kkuénte ti sin tjinkaon
chrokjuit'ayaharda. 27 Kjanchd jahard la 6 chontara
Nchakuen Dios tsitjdhard Jesucristo, a nta
xikaha la 1 t'ichjanxinhya Kkixin 0kjé nkexro
chrokjuakohara, kixin ti Nchakuen Dios mé
tjakohara kain xin nkehe, mé tjako ti nkehe
jina la jehya kjuach'ia tiha. A ntd chaxin
chrokuinkachOnkird Cristo éxi kjuako ti Nchakuen
ch'an.

28 A ntd jie éxi xjanna t'tkuan ti jahar4,
chrokuitoéhyard chrokuinkachdnkird Cristo, kixin
tio tsi ch'an la antsi chréchoxinra ch'an la ko
chrokdsuahyard chrékdchjinard tio tsi ch'dn, 29 kixin
0 nohara kixin Jesucristo la jina ch'an. A nta



1]JUAN 3:1 Vi 1]JUAN 3:8

chrdokonohard kixin kain nkexro jina la xjeen Dios
tiha.

3

Ti sin xjeen Dios

1 Chrékonohard kixin It'éni Dios, imd tjuehe ti
jeheni kixin nchek'in ch'an xjeen ch'an ti jeheni,
la mé chaxin jeheni tiha. Mé xikaha ti sin chjasin-
tajni chonhya sin ti jeheni kixin jehe sin la xraxin
choénhya sin Dios. 2 Mé xikaha kich6 ni, ¢ tsik'6nani
xjeen Dios, a nta naxa tjakoxinhya ch'an nkehe
tsonhenni ti tsjixixin. Kjanché 6 noheni kixin tio
itsi Inchéni Jesucristo la ts'énani éxi ti jehe ch'én,
kixin ts'ikonni kixin nkexritjen tijehe ch'an. 3A nté
kain nkexro tjejochOnhen ti tsi ch'an la chrokuitohe
sin ijié sin kixin tsotjéd sin kixin jehe ch'dn la tj6a
ch'an.

4 Kixin kain ti nkexro tjasin jie mé jinahya
ch'e sin, kixin tio tjasin chojni jie la mé xikaha
kuitekakonhya sin ti ley a. > Jahara 6 nohara kixin
Jesucristo kui chjasintajni kixin tsjatsen ch'an ti
ijiéni, a nta jehe ch'dn la ninkeho jie chontahya
ch'an. 6 Mé xikaha kain ti sin chaxin tinkachonki
tl jehe ch'dn la mé tjasinhya sin jie; a nta kain
ti sin tinkdkjasin jie la tsik'ikonhya sin ch'dn la
ko xraxin chénhya sin ch'dn. 7 Exi xjanna t'ikuan
ti jahard; méxra chrokujitgéhyard kixin ninkexro
chrokjuit'ayahard; a nta ti nkexro ch'e nkehe jina
la jina ch'dn, kixin Inchéni la jina ch'dn. 8 A nté
ti nkexro xritjasin jie la mé kuénte ti Jinahya;
kixin ti Jinahya mé kjuankixin kjuasin jie desde ti
xrankixixin k'0na chjasintajni. Méxra ti Xjeen Dios

mé kui chjasintajni kixin sinchek'itjdyan ch'dn kain
ti xra kjuich'e ti Jinahya.

9 Nijnko ti chojni tsik'axrjenixin Dios naxa
chronkakjasin jie, kixin 0 chonta ti kjuachon kjuan-
jon Dios; la i xitjahya naxa chrdkjuasin jie kixin
0 tsik'6na xjeen Dios. 10 Mé xikaha tonoxin kixin
nkexro ti xjeen Dios la ko nkexro ti xjeen ti Jinahya,
kixin ti nkexro ch'ehya ti jina la ko tjuéhya kicho mé
jehya xjeen Dios tiha.

Chrotjuéheni Kicho ni

11 Méxra ti tan tsikinhinrd ti xrankixixin mé tihi,
kixin chrétjueheni kiché ni. 12 Chrékjuich'ehyani éxi
Kjuich'e ch'in Cain, kixin jehe ch'an mé kuente ti
Jinahya, kixin K'dyan ch'an ti kicho ch'an. ¢Nkekueénte
kixin k'0yan ch'an? Kixin ti ch'in Cain la ti nkehe
jinahya kjuich'e ch'dn, a nta ti kichd ch'dnla kjuich'e
ch'an ti nkehe jina.

13 Kichoni, chrochrakonhyard ti ninkakonhanrd
ti sin siin chjasintajni. 14 A ntd noheni kixin
k'uatsinkani ti kjuach'én, a nta kjuachon, mé
noexinni tihi kixin tjuéheni kiché ni. Ti nkexro
tjuéhya kicho la éxi tsik'en sin xXikaha xritjejo sin.
15 Kain ti nkexro imd ninkakonhen kiché na mé
chojni tjaya tiha, la ko 6 nohara kixin ijnko chojni
tjaya la xitjahya tsochonta kjuachon jnkochrixin.
16 O noheni kixin nkexro ti tjueheni, Kixin Inchéni
Jesucristo mé k'uenyakonhenni ch'an; kjaxin je-
heni kjonté chrok'uenydkonhenni ti sin kicho ni.
17°A nta ti tjen ijnko nkexro rico t'ikon kixin
ijnko ti kichd ch'an t'ichjanxinhin nkehe, a nta
ti tsjinkitsahya ti kicho, ¢a ntd nkexri chrotjuéhe
ch'4n Dios kain asén ch'an? 18 Exi Xjanna t'ikuan

ti jahara, méxra chrotjuéxinhyani ti kicho ni ti tan
naxrjon chronixjani 6. Nahi. Chrokjuakoxinni ti
nkehe jina chrokjuich'eni.

Jina tsochjineheni ti tjen Dios

19 Tiha mé noexinni kixin chaxin ntod tjejoni, a
nta chrokonoheni kixin chaxin tjejoni éxi tjinkaon
Dios. 20 A nt4 ti tjoni asénni kixin chdntani ichrén
jie, a nta Dios la ima nohe ch'an la nohe ch'an
kain nkehe tonhen asénni. 21 Mé xikaha kich6 ni,
ti tjohya asénni kixin naxa ichrén nkehe jinahya
tjenkayaxinni, a nta antsi jina tsochjineheni ti tjen
Dios, 22 a nta jehe ch'an tsjanjon ch'an kain nkehe
tsjancheheni ch'an, kixin nchexiteyéheni ti nkehe
k'uetoan ch'dn la ko ch'eni ti nkehe tdéxrjinhin
ch'an. 23 Ti nkehe tsik'etoan ch'dan la mé tihi
kixin chrokuitekaonni ti Xjeen ch'dn Jesucristo, la
ko chrotjuéheni kichd ni éxi k'uetoan ch'an. 24 Ti
nkexro nchexiteyéhe ti nkehe k'uetoan ch'an mé
tjejoko ti jehe ch'an, la ko jehe ch'an tjen ti tjejo
sin. Tihi mé noexinni kixin jehe ch'an tjejokoni ch'an
kixin ti Nchakuen ch'an tsikjanjon ch'an.

4

Ti Nchakuen Dios la ko ti nchakuen ti nkexro
ninkakonhen Cristo
1Kichoni, chrékuitekdkonhyard kain ti sin ntachro
sin kixin Nchakuen Dios mé nixjaxin ti jehe
sin. Nahi. Chrotsjehéra ti nkehe ch'e sin kixin
chrékonohara kixin & chaxin chodnta sin Nchakuen
Dios o nahi, kixin ti chjasintajni la ixri nchonhya
chojni ch'ia, ntachro sin kixin nixja sin ti itén Dios.
2 A nta xikaha mé chrékonoaxinra kixin 4 chaxin

chodnta sin Nchakuen Dios kixin kain ti sin chaxin
titekaon sin kixin Jesucristo ikui éxi chojni mé
chonta sin Nchakuen Dios. 3 A ntd ti nkexro
titekakonhya kixin xikaha tsiki Jesus, na chdntahya
sin Nchakuen Dios. Nahi. Chonta sin ti nchakuen
ti nkexro ninkakonhen Cristo. Jahara 6 kuinhinra
kixin itsi ti nchakuen a, a nta jie ¢ tsiki chjasintajni.

4 T'ikuan ti jahard éxi xjanna, kixin jahard la 6
titekdonrd Dios, a nta kjuachara kixin kjuachahya
ti sin ch'ia chrék'uetoan, kixin ti nkexro tjejokoara
la ima t'etoan, a nta ti nkexro t'etoan chjasintajni
la kdnhyo t'etoan. 5 Kixin jehe sin la kuente chjas-
intajni 0, méxra nixja sin ti nkehe kuénte chjasin-
tajni 6. A nta ti chojni kuénte chjasintajni 6 mé
tjejotinhin sin. 6 A nta jeheni mé xjeen Dios. A nta
ti sin chdxin Dios mé tjejotinhin sin ti nkehe tjakoni.
A nta ti nkexro chonhya Dios mé tjinkakonhya sin
chrokuinhin sin ti nkehe tjakoni. A nta ttha mé
tjatsganxinni nkexro chonta ti Nchakuen ti nkexro
chaxin la ko nkexro chonta ti nchakuen ti nkexro
xrich'ia.

Dios mé tjuéheni

7 Kichoni, méxra chrotjuéheni kiché ni, kixin ti
tjueheni kichd ni mé tixin ti tjen Dios. Kain nkexro
tjuehe kichd mé xjeen Dios, la ko choxin Dios.
8 A ntd ti nkexro tjuehya kich6 na mé chdnhya
Dios kixin Dios la xrdxin tjuehe chojni. 9 Dios
la ¢ kjuakoxin ch'dn kixin tjuehe ti jeheni kixin
tsichr'dn ch'an ti jnkokoa Xjeen ch'an chjasintajni
kixin tsochdntaxinni kjuachoén ti jehe ch'dn. 10 A
nta ti tjuéheni Dios la me tihi: jehya Kkixin jeheni
k'uétjueheni ti jehe ch'dn. Nahi. Jehe ch'dn mé

xraxin tjuehe ch'an ti jeheni, a ntd ichr'dn ch'an
xjeen ch'an k'uenyakonhenni kixin tsotjuaxin ti jie
chodntani.

11 Kichéni, a nta ti xikaha Dios tjuehe ti jeheni,
a ntd kjaxinni jeheni xikaha chrotjuéheni kichd
ni. 12 A nta Dios la ninkexrd k'uikonhya. Kjancho
ti chrotjuéheni kicho ni la Dios ts'ejokoni ch'an, a
nta tsjinkitsa ch'an kixin chaxin tsotjuéheni kichd
ni. 13 Tihi mé noexinni kixin tjejokoni Dios la ko
jehe ch'an tjejdko ti jeheni kixin tsikjanjon ch'an ti
Nchakuen ch'dn chontani. 14 Jeheni mé k'uikonxin

konni la mé chronkaxinni Kixin It'éni Dios tsichr'an
ch'dan Xjeen ch'dn kixin tsadxin chojni siin chjas-

intajni. 15 A ntd jnkojin nkexro titekaon la ko
chroinkaxin Kkixin Jesus mé Xjeen Dios mé tjejoko
Dios la ko Dios mé tjejoko ti jehe sin.

16 M¢é xikaha mé noexinni la ko titekaonni kixin
Dios la tjuéhe ti jeheni. Dios mé xXraxin tjuéhe
chojni, a nta ti nkexro tjuehe Dios mé tjejdko Dios
la ko Dios tjejoko ti jehe sin. 17 Mé xikaha chaxin
chrotjuéheni Dios Kkixin ntd chrochrakonhyani ti
yaon tsitgexin ijiéni kixin 6 noheni kixin Jesucristo
la tjuéheni ch'dn la ko jeheni la kjaxin tjueheni
ti jehe ch'dn. 18 Kixin ti tjueheni Dios la kohya
kjuachrakon. Ti chaxin tjuéheni Dios la tiha mé
tsakitsje ti kjuachrakon. A nta chojni chrakon mé
chaxin tsjasote. A nta jnkojin chojni chrakon la mé
chaxinhya tjuéhe Dios.

19 A ntd jeheni la tjuéheni Dios kixin jehe ch'an
seno tjuéhe ch'an ti jeheni. 20 A ntd jnkojin nkexro
ntachro kixin jehe mé tjuehe Dios, a nta tuénxin
ninkakonhen kich6 mé kjuach'ia xriko. Ti tjuéhya
ch'an ti kichd chodxin ch'an, la kjaxin xitjahya

tsotjuehe Dios kixin tsik'ikonhya ch'dn Dios. 21 Tihi
mé tsik'etoan Jesucristo Kkixin ti nkexro tjuéhe Dios
la mé kjaxin chrotjuehe kicho.

S

Titinkdchonkini Dios la tsjachahya ti chjasintajni
1 Kain nkexro titekaon kixin Jests mé ti Cristo
la jehe mé tsik'axrjenixin Dios; a ntd ti nkexro
tjuehe ti it'é ti xjan mé kjaxin tsotjuéhe ti Xjeen ti
nkexro a. 2 A ntd ti tjueheni Dios la ko nchexiteydni
tl nkehe t'etoan ch'an, a nta noheni kixin kjaxin
tjueheni ti sin tsik'éna xjeen Dios. 3 Ti tjueheni
Dios la t'ichjanxin kixin chrokuitekaonni ti nkehe
k'uetoan ch'an, kixin tinkehe t'etoan ch'anla jehya
ijnko nkehe imd xra 4 kixin kain chojni tsik'ona
xjeen Dios tsjacha, la nta ti chjasintajni la nahi. A
nta ti tinkachdnkini Inchéni la mé tsjachaxinni la
tsjachahya ti chjasintajni. > A ntd ti sin tinkachonki
kixin Jesus mé ti Xjeen Dios mé tsjachahya ti chjas-
intajni ts'etuenhen sin.

Tinkehe chronkaxin nkexri tjen ti Xjeen Dios

6 Ti6 kui Jesucristo la kjuakoxin ti inta la ko ti
jni. La jehya kixin jehd ti inta kjuakoxin ch'an.
Nahi. Kjaxin inta la ko ijni kjuakoxin ch'an. A
nta ti Nchakuen Dios mé chrénkaxin tiha, kixin ti
Nchakuen Dios la chaxin ntoa. 7 Siin ini nkexro
chronkaxin nkaya nkajni: ijnko la It'éni, la ijnko
la ti Palabra, la ijnko la ti Nchakuen ch'an. Tiha
mé ini, kjdnchd jnkokod nkexro tiha. 8 A ntd siin
ini ti nkehe chronkaxin ntihi chjasintajni, mé ti
Nchakuen Dios, la ko ti inta la ko ti jni; a nta ti ini
mé jnkokdn chrénka. 9 A chrékuitekaonni ti nkehe

chronka chojni 67 A nta ti nkehe tsichronka Dios,
antsi ma tjetoan Kkixin taha la Dios tsichrOnkaxin
kixin nkexri tjen ti Xjeen ch'an. 10 T{ nkexro
titekaon ti Xjeen Dios na mé asén 0 tOnoexin tiha. A
nta ti sin titekakonhya sin Dios, la ntachro sin kixin
Dios la ch'ia ch'an kixin kuitekakonhya sin ti nkehe
tsintdchro Dios kixin nkexri tjen Xjeen ch'dn. 11 Ti
nkehe tsichronka Dios mé tihi kixin tsjanjon ch'an
kjuachon jnkochrixin, a nta ti kjuachon mé chonta
ti Xjeen ch'an. 12 A nta ti nkexro chdnta ti Xjeen
Dios mé Kkjaxin chonta kjuachon; a nta ti nkexro
chontahya ti Xjeen Dios la mé chontahya kjuachon.

Chronkaxin nkehe kuénte kjuachon

13 T nkehe mé kjinni kixin jahard ¢ titekdonra
tl Xjeen Dios, kixin mé tsonoaxinra Kixin chaxin
chontara kjuachon jnkochrixin.

14 Tihi mé choxixinni Dios Kkixin noheni Kixin
ichrénnkehe tsjanchehenich'an éxitjinkaon ch'an
la jehe ch'dn la tsinhin ch'dn. 15 A nta ti xikaha
0 noheni kixin Dios tjetinhin ti nkehe nixjeheni
ch'dn, a ntd kjaxin 6 noheni kixin 0 chontani ti
nkehe kjuancheheni ch'an.

16 A ntd jnkojinra ts'ikonrd ijnko kichudra tjasin
jie, a ntd ti jehya ijnko jie chrok'uenxin ch'an, la
chrokjuanchehéra Dios kixin chrokjuinchexraxinkaon
ch'an kixin kjuasin ch'dn jie, a nta Dios
chrokjuanjon ch'dn kjuachon, ti chaxin jehya ijnko
jie chrék'uenxin chojni. A ntd ti jie chrok'uenxin
chojni la ntaxrjan Kixin icha jina chrokjuanchehyara
Dios kixin chrokjuinkitsa ti ch'in a. 17 Kain nkehe
jinahya la ijie tiha. Kjdncho siin jie ts'enxinhya
chojni.

18 O noheni kixin ti nkexro tinkdchdnki It'éni Dios
tjasinhya sin jie, kixin ti Xjeen Dios tjinkitsa tijehe

sin, a nta ti Jinahya tsjachahya tsjachroe ti jehe sin.

19 O noheni kixin Dios t'ayakonhen ti jeheni, a
nta ti Jinahya chonta kjuachaxin t'etuenhen kuenté
chjasintajni.

20 O noheni kjaxin kixin Xjeen Dios kui, la ko
Kjuinkitsa ch'an ti jeheni kixin chrokonoheni nkexri
tjen Dios chaxin. A nta tjejokoni jnkokoa ti nkexro
chaxin, tiha mé Jesucristo ti Xjeen Dios. Tiha
mé Dios chaxin, la tsochontaxinni ch'an kjuachon
jnkochrixin. 21 Exi Xjanna t'ikuan ti jahard, la
titohéra ti dios tsikjanoya. Amén. O tjen.

